
MILLIY IQTISODIYOTDA 
SANOAT TARMOG‘INING 
TUTGAN O‘RNI

Jo‘rayev Dilshod Maxmudjonovich
Toshkent menejment va iqtisodiyot instituti
moliyaiqtisod ishlari bo‘yicha prorektori

Annotatsiya: Maqolada zamonaviy sharoitlarda sanoat tarmog‘ining mohiyati, o‘ziga xos tomonlari va milliy iqtisodiyotda 
tutgan o‘rni amaliy materiallar yordamida o‘rganilgan. Shuningdek, mamlakatimizda qabul qilingan strategiyaga va das-
turlar doirasida sanoat tarmog‘ini rivojlantirish yo‘nalishlari ishlab chiqilgan.

Kalit so‘zlar: milliy iqtisodiyot, sanoat, sanoat salohiyati, sanoat korxonalari, ishlab chiqarish korxonalari, barqaror sanoat-
lashtirish, tarmoqlararo kooperatsiya.

Abstract: The article, using practical materials, examines the nature of the production network in modern conditions, 
its specifics and role in the national economy. The main directions of industrial development within the framework  
of the strategy and programs adopted in our country have also been studied.

Key words: national economy, industry, industrial potential, industrial enterprises, manufacturing enterprises, sustainable 
industrialization, intersectoral cooperation.

Аннотация: В статье с помощью практических материалов рассматривается природа производственной сети в 
современных условиях, ее специфика и роль в национальной экономике. Также изучены основные направления 
развития промышленности в рамках стратегии и программ, принятых в нашей стране.

Ключевые слова: национальная экономика, промышленность, промышленный потенциал, промышленные пред-
приятия, производственные предприятия, устойчивая индустриализация, межотраслевое сотрудничество.

K I R I S H
Jahon iqtisodiyotining globallashuvi va raqamli iqtisodiyotni shakllanishi sharoitida mamlakatimizda milliy 

iqtisodiyotning raqobatbardoshligini ta’minlash, tarmoqlar va sohalarda ishlab chiqarishni samarali tashkil etish 
va boshqaruv samaradorligini oshirish, korxonalar va aksiyadorlik jamiyatlari, kompaniya va firmalarda kor-
porativ boshqaruvni samarali tashkil etish, ishlab chiqarishni samarali tashkil etish, korxonalar amaliyotida 
korporativ boshqaruv standartlari va kodekslarini ishlab chiqish, davlatlar iqtisodiyotini rivojlantirishda sanoat 
korxonalari raqobatbardoshligini oshirishda ilg‘or xorijiy tajribalarni qo‘llash kabi masalalarga alohida e’tibor 
qaratilmoqda.

2023yil 11sentyabrda O‘zbekiston Respublikasi Prezidentining “O‘zbekiston–2030” strategiyasi to‘g‘risi-
da”gi 158son Farmoni1 asosida qabul qilingan mazkur strategiyada 5 ta ustuvor yo‘nalish bo‘yicha 100 ta 
muhim maqsad o‘z aksini topgan bo‘lib, mazkur hujjat orttirilgan tajriba, xalqaro ekspertiza va jamoatchilik 
muhokamasi natijalari asosida ishlab chiqildi.

Xususan, sanoat sohasini barqaror rivojlantirish, mahalliy xomashyo bazasidan samarali foydalanish 
va ilg‘or texnologiyalarga asoslangan sanoatni rivojlantirish, sanoatning “drayver” sohalarini rivojlantirish va 
hududlarning sanoat salohiyatini to‘liq ishga solish, sanoatda qo‘shilgan qiymat hajmini 45 milliard dollarga 
yetkazish va 2,5 millionta yuqori daromadli ish o‘rinlarini yaratish kabi vazifalar belgilangan [1].

Sanoat  moddiy ishlab chiqarishning eng yirik, yetakchi tarmog‘idir. Unda mehnat qurollari (vositalari), 
mehnat buyumlari va xalq iste’mol tovarlarining ko‘pchilik qismi yaratiladi; mashina va mexanizmlarning barcha 
turlari, bino va inshootlarning konstruktiv elementlari ishlab chiqariladi; yer osti boyliklari qazib olish amalga 
oshiriladi; mineral, o‘simlik va hayvon xomashyosiga ishlov beriladi, keng iste’mol mollari tayyorlanadi va hoka-
zolar.

1 https://www.norma.uz

Sanoat milliy iqtisodiyotning barcha tarmoqlarini ishlab chiqarish vositalari, mehnat qurollari bilan ta’min-
laydi. Milliy iqtisodiyot, fan, maorif, madaniyat, sog‘liqni saqlash, sport, turizm va boshqa sohalar rivoji sanoat-
ning taraqqiyot darajasiga bog‘liq. Ishlab chiqarish kuchlari

va munosabatlari taraqqiyotida sanoatning tarixiy roli beqiyosdir. Shu sababli, uning rivoji va samaradorligi 
qanchalik yuqori bo‘lsa, davlatning mavqei shunchalik kuchli bo‘ladi va aholi turmush darajasi yanada yaxshi-
lanib boradi. Sanoat jamiyatning yetakchi kuchi bo‘lgan ishchilar sinfini o‘zida birlashtiradi. Sanoat rivoji tufayli 
unda band bo‘lgan xodimlarning soni ko‘payadi, ularning bilimi va ilmi, mahorati ortadi, kadrlar salohiyati yuqori 
darajaga ko‘tariladi.

A D A B I Y O T L A R  S H A R H I
Sanoatni rivojlantirishning dolzarbligi va iqtisodiyotni takomillashtirishda tutgan o‘rnining nihoyat darajada 

kengligi bilan doimiy ravishda tadqiqotchi olimlarning diqqat markazida bo‘lgan. Xususan, mavzu yuzasidan 
xorijlik olimlardan K. Shiborsh, Yu. Rodionov, R. Porter, D. Deveryuks, B. Roberts, O. Lenko, R. Nureyev, 
O. Dedovlar hamda mahalliy olimlardan Yo. Abdullayev, A. Abduhamidov, A. Abdugaffarov, M. Narziqulov, 
N. Mardiyev, Z. Siddiqov, U. Muxitdinov, A. Artikov, X. Ishbutayeva, Sh. Nizomova, E. Maxmudov, M. Isoqovlar 
bir qator ilmiy tadqiqotlar olib borishga muvaffaq bo‘lishgan.

K. Shiborsh o‘zining sanoat korxonalarini integratsiyalashgan boshqaruv tizimlarini takomillashtirish yo‘na
lishida, avvalo, ishlab chiqarish xarajatlarini pasaytirish, mahsulotni taqsimlash va sotish hamda shu orqali 
foydaning oshishini, investitsiyalardan olinadigan samarani ta’minlash va kompaniyalar raqobat mavqeini 
kuchaytirish zarurati bilan bog‘liq bo‘lib, mamlakat iqtisodiyotining nisbatan barqarorlashuvi sharoitida ishlab 
chiqarishini boshqarish va uni takomillashtirish darajasi bilan belgilanishi ko‘rsatib bergan [2]. O. Lenko sanoat 
korxonasini boshqarish uchun axborotkommunikatsiya texnologiyalarining ahamiyatini baholash bo‘yicha bir 
qator taklif tavsiyalar ishlab chiqilgan. Jumladan, axborotkommunikatsiya texnologiyalari yordamida korxo-
nalarni boshqarish  tizimli dasturiy ta’minot va kompyuter va telekommunikatsiya texnologiyalarini rivojlan
tirish asosida boshqarish vazifalarini hal etish uchun ma’lumotlarni yig‘ish, qayta ishlash, saqlash, uzatish va 
axborotni muhofaza qilish, bilim usullari va vositalari majmuini tashkil etishdan iboratdir. Boshqaruvda axborot 
texnologiyalari avtomatlashtirilgan tarzda teztez ishlatiladi, ya’ni texnik va dasturiy vositalardan foydalangan 
holda boshqarish texnologiyalarini amalga oshirishni ko‘zda tutadi [3]. O. Dedov sanoat korxonalar boshqaruv 
tizimini shakllantirish umumiy holda boshqaruv usullari tizimlarini yaratish orqali amalga oshiriladi. Zaruriy nati-
jaga erishish maqsadida tashkiliy tizim faoliyatini amalga oshirish sanoat boshqaruv tizimini ushbu tizimga 
ta’sir etishi orqali bajarilishi hamda sanoat korxonasining iqtisodiy moslashuvini boshqarish usullari bo‘yicha 
yondashuvlarini ko‘rsatib bergan [4].

Mahalliy olimlardan A. Abdugaffarov, N. Mardiyev, Z. Siddiqovlar moliyaviy jarayonlarni baholash modellari 
va amaliy masalalarni yechish usullariga bag‘ishlangan bo‘lib, moliyaviy jarayonlarini tahlil qilishning asosiy 
maqsadi korxonaning moliyaviy jarayonlarini ahvolini har tomonlama o‘rganib, uning holatiga baholash model
lari orqali aniq baho berish, mablag‘ va manbalarning joylanishini tekshirish, ularni to‘g‘ri yo‘nalishda ishlati-
layotganini baholash modellari orqali aniqlash, moliyaviy jarayonlar qanday amalga oshirilayotganini baholash 
metodlari orqali aniqlash va to‘lov qobiliyatiga baho berishni aniqlagan. Shuningdek, rivojlangan davlatlar milliy 
iqtisodiyotida yengil sanoat korxonalarining tutgan o‘rni, yengil sanoatning iqtisodiy va strategik rejalashtirish, 
yengil sanoatning jadal va barqaror rivojlanishini ta’minlash, mahalliy xom ashyoni chuqur qayta ishlash orqali 
birinchi navbatda tashqi bozorlarda raqobatbardosh bo‘lgan yuqori qo‘shilgan qiymatga ega mahsulotlari ishlab 
chiqarishni diversifikatsiya qilish va kengaytirish bo‘yicha ilmiy taklif va tavsiyalarni asoslab bergan [5].

A. Artikov “O‘zbekistonda sanoatni rivojlantirishning qator imkoniyatlari, geografik va iqtisodiy omillari”ga [6], 
M. Narziqulov “Sanoatni rivojlanish strategiyasini ishlab chiqish jarayonida asosiy e’tibor tarkibiy o‘zgarishlarga 
qaratilganligi”ga [7], E. Maxmudov “Sanoat tarmoqlari rivojlanishiga sharoit yaratishning strategik yo‘nalishlari 
birinchi navbatda budjet, soliq, pul kredit, narx va valyuta siyosati kabi vositalarni qamrab olgan qulay makroiqti-
sodiy muhitni yaratish”ga [8] bog‘liqliklariga alohida to‘xtalib o‘tishgan.

T A H L I L  V A  N A T I J A D O R L I K
2022yil yakunlari bo‘yicha respublikada 98,8 mingta sanoat korxonalari faoliyat ko‘rsatmoqda, shundan 

16,8 mingtasi (ro‘yxatdan o‘tgan korxonalar umumiy sonining 17,0 foizi) Toshkent shahriga, 11,1 mingtasi 
(11,2 foizi) Farg‘ona viloyatiga, 10,0 mingtasi (10,1 foizi) Toshkent viloyatiga, 9,9 mingtasi (10,0 foizi) Andijon 
viloyatiga va 8,9 mingtasi (9,0 foizi) Samarqand viloyatiga to‘g‘ri kelmoqda.

1-rasm: O‘zbekistondagi sanoat korxonalari soni, yil boshiga [9]

Qayta ishlab chiqarish tarmog‘ining yuqori sur’atlarda o‘sishi, barqaror ish o‘rinlari tashkil etilishi va 
aholi bandligini ta’minlashga tarmoqning ko‘p mehnat talab qiladigan oziqovqat sanoati (20192021yillarda 
27 foizga), to‘qimachilik va tikuvchilik sanoati (45 foizga) ning barqaror o‘sishi yordam berdi. Kimyo (16 foiz), 
metallurgiya (24 foiz) kabi boshqa bazaviy tarmoqlar barqaror rivojlandi. Ushbu davrda mashinasozlik sanoatida 
(30 foiz) sezilarli o‘sishga erishildi. Bu kompyuterlar, elektron va optik mahsulotlar (3,4 baravar), elektr jihozlari 
(10,5 foizga), shuningdek, avtotransport vositalari (13 foizga) ishlab chiqarishni faol rivojlantirish hisobiga sodir 
bo‘ldi.

O‘zbekiston sanoat salohiyati bilan bir qatorda yuqori qo‘shimcha qiymatga ega mahsulotlar eksporti 
hajmini oshirish hisobiga eksport salohiyati oshirilmoqda. 2019yilda O‘zbekiston eksportidagi mineral yoqilg‘i 
va paxtaning umumiy ulushi 26 foizdan ortiq bo‘lgan bo‘lsa, 2021yil bu ko‘rsatkich 17 foizga yetdi.

Eksportni qayta ishlash darajasi yuqori bo‘lgan mahsulotlarga yo‘naltirish siyosati olib borilmoqda. Natijada 
20192021yillarda tayyor to‘qimachilik mahsulotlari va kiyimkechak eksporti 2,3 barobar, farmatsevtika mah-
sulotlari  qariyb 2 barobar, elektrotexnika mashinalari va uskunalari  1,9 barobar oshdi. Xuddi shunday ijobiy 
o‘zgarishlar yuqori qo‘shilgan qiymatga ega boshqa qator turdagi sanoat tovarlari eksportida ham kuzatildi.

O‘sishning bunday muhim ko‘rsatkichlariga yangi korxonalar qurish, mavjud quvvatlarni modernizatsiya 
qilish va texnologik qayta jihozlash, sanoatning xomashyo bazasini rivojlantirish va sanoat xomashyosini qayta 
ishlashni chuqurlashtirishni nazarda tutuvchi tarmoq va hududiy rivojlanish strategiyasi va dasturlarining o‘z 
vaqtida va samarali amalga oshirilishi ham yordam berdi. Sanoatdagi salmoqli investitsiya loyihalari qatorida 
sintetik suyuq yoqilg‘i ishlab chiqarish bo‘yicha O‘zbekiston GTL, Toshkent metallurgiya kombinati, Navoiy va 
Samarqand viloyatlarida qayta tiklanuvchi energiya texnologiyalaridan foydalanadigan fotoelektr stansiyalari, 
To‘raqo‘rg‘on IES, to‘qimachilik, tikuvchilik, neftkimyo, sement sanoati va boshqa bir qator loyihalar ishga 
tushirilganini alohida qayd etish lozim. Eksport hajmining o‘sishi va uning tarkibiy o‘zgarishlariga tashqi bozor-
larga sotishga mo‘ljallangan tayyor mahsulot ishlab chiqarishni rag‘batlantirish choratadbirlari ta’sir ko‘rsatdi.

2022yilda respublika korxonalari tomonidan 551,1 trillion so‘mlik sanoat mahsulotlari ishlab chiqarilgan 
bo‘lib, 2021yilga nisbatan sanoat ishlab chiqarishining fizik hajmi indeksi 105,2 foizni tashkil etdi. Sanoat ishlab 
chiqarishining fizik hajmi indeksi ishlab chiqarilgan mahsulotlar (ishlar, xizmatlar) hajmining taqqoslanadigan 
davrlardagi o‘zgarishini tavsiflovchi nisbiy ko‘rsatkichdir.

Shu bilan birga, iqtisodiyotning sanoat sektorida uning barqaror rivojlanishi uchun xavf tug‘diruvchi qator 
muammolar saqlanib qolmoqda.

Yuqori qo‘shimcha qiymatga ega bo‘lgan tayyor mahsulotlarni ishlab chiqarish bo‘yicha yetarli darajada 
texnologik zanjir bog‘lanmaganligi tufayli xomashyoni qayta ishlash darajasi pastligicha qolmoqda.

Tarmoqlararo kooperatsiyaning past darajasi sanoatni rivojlantirish uchun ichki resurslarni maksimal dara-
jada jalb qilishga imkon bermayapti. Ushbu holat import qilinadigan tovarlarni iste’mol qilishning darajasi keskin 
o‘sishiga olib keladi.

2-rasm: O‘zbekistonda sanoatning ko‘rsatkichlari [9]

Keyingi qadamlar: 2022─2026yillarga mo‘ljallangan Yangi O‘zbekistonning taraqqiyot strategiyasi 
doirasida mavjud korxonalarni modernizatsiya qilish va yuqori qo‘shimcha qiymatli mahsulotlar ishlab chiqara
digan yangi korxonalar tashkil etish bo‘yicha quyidagi choratadbirlar va loyihalar ko‘zda tutilgan:

● klasterlar yaratish, mis, tabiiy gaz va boshqa xomashyolarni qayta ishlashni chuqurlashtirish;

● avtomobilsozlik sohasida kooperatsiyani rivojlantirish va mahalliylashtirish darajasini oshirish;

● qurilish materiallari ishlab chiqarishni ikki barobarga oshirish;

● to‘qimachilik sanoati ishlab chiqarish hajmini ikki barobarga oshirish;

● charmpoyabzal sanoatini rivojlantirish va ishlab chiqarish hajmini 3 barobarga oshirish;

● farmatsevtika sanoati mahsulotlarini ishlab chiqarish hajmini 3 barobarga oshirish;

● elektrotexnika sanoatini rivojlantirish va ishlab chiqarishni ikki barobar oshirish.

Bundan tashqari, tayyor mahsulotlarni Yevropa bozorlariga eksport qilishni rag‘batlantirish, shuningdek, 
ishlab chiqarish samaradorligini va mehnat unumdorligini oshirish dasturlarini amalga oshirish hamda kadrlar 
tayyorlash bo‘yicha choratadbirlar ko‘rish nazarda tutilgan.

X U L O S A
Olib borilgan tadqiqotlarimizga xulosa qilib ta’kidlash lozimki, O‘zbekistonda barqaror sanoatlashtirishni 

ta’minlash uchun amalga oshirilishi kerak bo‘lgan qo‘shimcha tadbirlar quyidagilardan iborat:

● energetika, avtomobil transporti va boshqa sanoat infratuzilmalarni kompleks rivojlantirish;

● mahalliy muhandisliktadqiqot va ishlanmalar bazasini rivojlantirish hamda ilmiy tadqiqotlarni rivojlanti-
rish va kengaytirish, sanoat tarmoqlarining texnologik salohiyatini yuksaltirishda har tomonlama yordam 
ko‘rsatish;

● sanoatni modernizatsiya qilish, mahalliy xomashyoni chuqur qayta ishlash asosida tayyor mahsulot 
ishlab chiqarish, ulardan foydalanish samaradorligini oshirish hamda havfsiz ekologik texnologiyalar va 
ishlab chiqarish jarayonlaridan kengroq foydalanish uchun zarur investitsiyalar hajmini ta’minlash.

Mamlakatimizda yuqori texnologiyali ishlab chiqarishni rivojlantirishning yaxlit tizimini joriy etish, investitsi-
yalarni faol jalb etish, xaridorgir mahsulotlarning keng assortimentini o‘zlashtirish, sanoat kooperatsiyasini ken-

gaytirish va respublika eksport salohiyatini oshirishni har tomonlama qo‘llabquvvatlash maqsadida 2022yilning 
24yanvarida O‘zbekiston Respublikasi Prezidentining “Respublikada ishlab chiqarishni rivojlantirish va sanoat 
kooperatsiyasini kengaytirishning samarali tizimini yaratish choratadbirlari to‘g‘risida”gi Qarori qabul qilindi [10].

O‘rta va yuqori texnologiyali sanoat mahsulotlarining umumiy hajmida qo‘shilgan qiymat ulushini oshirish 
maqsadida hududlarda yuqori qo‘shimcha qiymat yaratuvchi innovatsion mahsulotlarni ishlab chiqarish tex-
nologiyalarini o‘zlashtirgan holda innovatsion o‘quvishlab chiqarish texnoparklarini tashkil etish ko‘zda tutil
moqda.

